
- Um vit ikki halda okkum framat, um man politiskt ikki luttekur á røttu 
støðum, og um vinnan ikki bjóðar seg fram, so er møguleiki fyri, at hesin 
møguleikin gleppur okkum av hondum. Men um vit politiskt og vinnuligt 
eru klár at átaka okkum hesar avbjóðingar, so eru vit á rættari kós. Føroyskt 
vinnulív er tiltikið fyri at vera fleksibult og duga at gagnnýta møguleikar, so 
eg vænti, at føroyska vinnulívið skal klára tað. Tað sigur Marita Rasmussen, 
stjóri í Vinnuhúsinum, um nýggju vinnuligu møguleikarnar í Arktis   

- Føroyar liggja væl fyri, bæði í 
sambandi við beinleiðis norður
leiðina og við vestara munnan á 
landnyrðingsleiðini, ið verður mett 
at vera tann siglingarleið, sum fær 

størstan týdning komandi árini. 
Skipaferðslan er longu nú økt á 
havleiðunum kring Føroyar og 
væntast kann, at ferðslan økist 
munandi komandi árini.

Tað skrivaði Uttanríkistænastan 
á Løgmansskrivstovuni í fororð
inum til útgreiningina, ið lýsti, 

- Tað er serliga maritima vinnan 
og tær vinnurnar knýttar at henni, 
ið fara at fáa vinning burturúr 
broytingunum í Arktis.

